
elektronik, fotokopi, mekanik, rakaman atau cara lain sebelum

Sebeaanr Sinel.
NAIB CANSELOR

Assalamualaikum Warahmatullahi Wabarakatuh.

ifat kepedulian kepada agama, bangsa dan negara hanya lahir

kalau kita mempunyai perasaan sayang dan cinta. Anak-anak
orang Melayu dan bumiputera telah sekian lama diajar dengan
sifat-sifat ambil peduli terhadap hal-hal yang berlaku di sekeliling
mereka. Gunanya adalah untuk menimbulkan perasaan kebersamaan
mencintai dan menyayangi agar mereka tidak dicemari perkara-perkara
yang melemahkan rumpun bangsa itu. Kerana itulah, anak-anak
Melayu diberi pendidikan tentang sejarah. Melalui sejarah, anak-
anak diasuh untuk mengingati dan menghargai jasa dan budi bagi
membentuk keperibadian yang luhur dan disegani.

Lantaran itu, usaha Bahagian Arkib dan Muzium, Pejabat Pendaftar
dan Jabatan Komunikasi Korporat  dalam menerbitkan buku
Melakar Peristiwa: Pengkisahan Sejarah Kampus-Kampus
ITM - UiTM ini adalah sesuatu yang amat dipuji. Melalui
pendokumentasian bahan sejarah ini, anak-anak bangsa kita akan
peka dan sedar betapa pentingnya kita menubuhkan kampus-kampus
cawangan Universiti Teknologi MARA (UiTM) yang dahulunya
dikenali sebagai Institut Teknologi MARA (ITM). Walaupun
sejarah penubuhan setiap kampus itu berlainan, namun matlamat
kewujudannya adalah sama, iaitu memberi seluas-luasnya akses
pendidikan kepada anak-anak bumiputera menerima ilmu.



Hasilnya, ratusan ribu graduan kita kini berada di pasaran pekerjaan
seluruh dunia. Daripada ratusan ribu graduan ini, sebahagian besarnya
pernah menerima pendidikan di kampus-kampus cawangan. Buku
ini akan menjadi nostalgia kepada mereka untuk mengenang kembali
masa lampau ketika berada di sana. Semoga cerminan masa lampau ini
akan mendekatkan semula alumni ini dengan a/ma matemya.

Kepada graduan-graduan baru, buku ini memperlihatkan bagaimana
kita berjaya mengaplikasikan pembangunan ruang di kampus-kampus
cawangan. Semoga para graduan berupaya melihat sejarah lampau
evolusi pembangunan ini ke arah menyediakan tempat pembelajaran
yang kondusif untuk mereka. Kita mengharapkan kelak mereka
menghargai setiap pengorbanan yang telah dilakukan untuk mereka.

Akhir kata, saya mengambil kesempatan ini untuk mengucapkan
tahniah kepada semua yang terlibat dalam penyediaan buku ini. Semoga
buku ini dijadikan satu lagi dokumentasi universiti untuk tatapan anak

bangsa kita.

Wassalam.

Dato’ Sri Prof. Ir Dr Sahol Hamid Abu Bakar, FASc .

Naib Canselor
Universiti Teknologi MARA

